«Өзін-өзі басқару ұйымы -көшбасшылықтың құралы» тақырыбында облыстық семинардың ақпараты
2024 жылғы 15 мамыр күні Түпқараған ауданы, Маршал Әбдіхалықов атындағы мектеп-гимназиясында сынып жетекшілер, мектеп тәлімгерлері, педагог-ұйымдастырушылар мен мектеп президенттеріне арналған  «Өзін-өзі басқару ұйымы -көшбасшылықтың құралы» тақырыбында облыстық семинар өтті. Семинар әуежайға саяхат форматында  ұйымдастырылды.
Семинарға аудан, қаладан 35 мектеп тәлімгері, 21 педагог-ұйымдастырушы, 27 сынып жетекші және 7 облыстық тәрбие ісі жөніндегі орынбасарлар қауымдастығының мүшелері мен Ақтау қаласы, Мұнайлы, Түпқараған аудандарынан 12 мектеп президенттері, барлығы 102 адам  қатысты.
Семинардың мақсаты: Білім беру ұйымдарындағы өзін-өзі басқару ұйымының жұмыстарымен таныстыру арқылы оқушылардың мектепті басқаруға қатысу құқықтарын жүзеге асыру, жарқын ұйымдастырушылық қасиеттері бар жеке тұлғаны тәрбиелеу, өз бетімен шешім қабылдай алатын, жауапты және тәртіпті, дербес таңдау жасауға дайын, белсенді өмірлік ұстанымы қалыптасқан қабілетті көшбасшы тәрбиелеу.
Семинарда Түпқараған ауданы, М.Әбдіхалықов атындағы мектеп-гимназиясының тәрбие бағытындағы мамандары жоғары деңгейде өз іс-тәжірибелерімен бөлісіп, «Аялы алақан», «Құқықтық мәдениет», «Тәрбие. Тәлімгер. Тұлға», «Өнерлі өрен» жобаларымен таныстырды. 
Семинар соңында қатысушыларға сергіту сәті өткізіліп, кері байланыс жасалып, пікірлер тыңдалды және спикерлерге сертификаттар табысталды.

